Polon Peba Morrag
Pilipi
Sos Pamkolpamdo
Ngaensingiil Boktan

Ini Peba Morrag Noto Wialomorr, Noma, ako
Nola
| Apostol| Pol ini peba moérrag wato wialdomorr
Pilipi sos pamkolpamdo. Timoti wanku yarilurr,
a watdo koke wialomoérr. Pol ini kla ndéma
wialomorr, wa timun muotidi pamzan ngya-
belorr. Wa koke wialomorr wa noéla yarilirr, a
wa aprraporr Rrom wirri basirrdi ngyabelorr.
Pol ola amkoman timun muoétidi koke ngya-
beldrr, wa popa muoétiudi ngyabelorr, sein sye-i
amelorron Rrom gazirr pamab tangdé (Aposto-
lab Téorrmen 28:16, 30). Oya gomdamal gaodo
kwarillirr oya angénom. Wa ola yarilirr ini pail
ngarkwatddo 61-62 Kerrison amtomal kakom.

Ini tonarrddo Pol ako toba peba morrag
wialomarr Epesus sos pamkolpamdo, Kolosi sos
pamkolpamdd, aké oya godam Pilimonka.

Pilipi Wirri Basirr
Pilipi wirri basirr Masedonia prrobins kugupidu
yarilirr. Errkya ene prrobins Grris kantrri
kugupidima. Darri wirri kwata ene basirr
aodoma wamorr. Abun Pilipi pamkolpamab
abalbobatal Rrom gazirr pam kwarilirr, ngaen
Rrom gabaman nibidb tip poko nilindop. Ene
igosidi Pilipi pamkolpama morroal ngyaben

kwarilurr, zitilkus Pilipi Rrom basirr kwarilurr.
Oya kip modoga: ene basirr pamkolpam ta
Rrom pamkolpam kwariliirr, ako i bagur kwar-
ilirr enekwata. Rrom gida morroal yarilirr
Rrom pamkolpamabkii.

Pol ngaen-gogopan Pilipi wirri basirrdi
wamorr ini pail ngarkwatodd 49-51. Timoti,
Saelas, ako Luk wanki kwarilurr. Ma ini pdep
Apostolab 16du atang namulo.

Polon Zittilkus Ini Peba Morrag Wialomom
Polon ngiburr zitilkus kwarilirr ini peba
morrag wialomom.

Polon wubi yarilirr Yesun amkoman an-
gun pamkolpam Pilipi wirri basirrdi eso
akyanom, zitilkus i oya |gyaur kla| zir-
raponop (1:5; 4:10-19).

Polén ubi yarilirr ibu aring botanom kar-
rkukus bdérrangém ngiblurr kolpama ibu
wirri mip néma nilionéndép, aké i wata
bagirwomdu kwarile, ibii mip asi ndma
koralorr (1:27-30; 4:4).

Polon ubi yarilirr ibu ariing bdtanom darrpan
gyagupitotok apadom ako tibiob ngi tip
alokom (1:27; 2:1-11; 4:2-3).

Poléon ubi yarilirr, i Epaprroditus morroal
tonarre ki ipudorre ako ibu azazilim Tim-

otin totokankwata (2:19-30).
Poléon ubi yarilirr ibu ikik akrran boktan

akyanom ngibirr umulbain pamabkwata,
umul nidi bainép wagd, paman |[gyabi
sopae ki singgalgébnonéom] ako Zu pamom
ki baintinim, oya ubi ndma yarilirr Yesun
amkoman bangun pamém baintim (3:2-3).

Polén ubi yarilirr tébakwata wialomom

ibika aké wialomém Morroal Boktan
Yesunkwata ia ayo kwariliirr Rrom wirri

basirrdu, zitilkus wa ibu igé ngabkalorr,
wamaka i wanku zaget kwarilurr (1:12-26;
4:10-19).

Ngibiirr Umul Boktan Ini Peba
Morragankwata

Ini peba mérragdogabi mi umul baindakla Pol

akd Pilipi pamkolpam morroal gomdamal

kwarilirr. ] L
Ini peba morragdé Pol bagirwOmankwata

wialomorr. Wa pupo bainiirr wa bagirwom
yarilirr Pilipi pamkolpamabkwata, oya
[mobokipdu ubi] ibuka yarilirr, aké wa
gyakolae yarilirr.

Ini peba morragdo morroal umulbain boktan
asine Kerrisonkwata wagd, Kerriso ia
notoke (2:5-11).

Ini peba mdérragd6 Ngaep Bukan boktan bab-
ula. Pilipi pamkolpam Zu-koke kwarilurr.

Ini Peba Morragan Boktan Zono Modogako:

A. Ini peba mdrragan tapaku boktan 1:1-11

1. Polon morroal ngirr boktan Pilipi wirri
basirr sos pamkolpamdo 1:1-2

2. Pol Godon eso ekyanorr ako tore ekolorr
1:3-11

B. Morroal Boktan Yesunkwata ayonop, enana
Pol sein sye-i amrokrron yarilirr timin
muotudu 1:12-30

C. Mibu gyaglupitotok wata Kerriso Yesun
gyagupitotokzan ki yariliin 2:1-11

D. Wimurrazan warri bapon 2:12-18

E. Timoti akdé Epaprroditus 2:19-30

F. Amkoman dumdum tonarr 3:1-11

G. Arliingi buso blakén ngaru amrranom dar-
rem kla apadom 3:12-21

H. Ikik bokrran boktan 4:1-9

I. Pol Pilipi pamkolpam eso nokyendp ibu
gyaur klamom 4:10-20

J. Domdom alakon boktan 4:21-23

Ini Peba Morragan Tapaku Boktan

Polon Morroal Ngiirr Boktan Pilipi Wirri
Basirr Sos Pamkolpamdo

1Ka, Pol, ini peba mérrag wialémdola. Kanki
Timotie. Ki Kerriso Yesun |leba zaget] pam

nisamli.
Ka yabika wialomddla, blaman Godon

pamkolpam nidipko Pilipi wirri basirrdu,
Kerriso Yesuka dabyorrin nidipko. Ka ta yabika
wialdomdola, sos alngomdl akoé ngakan pam
nidipko ako sosdé tangbamtin pam nidipko.

2 Ka toredola, |gail tonarr| aké mobokiipdu
paud sab yabiika asi ki namilam God mibu
Abddgab ako |Lod] Yesu Kerriso.

Pol Godon Eso Ekyanorr ako Tore Ekolorr

3 Ka ne Goddén |[6tékdola], ka oya eso
akyanddla blaman tonarr ka yabi gyagupi
ndéma amanddla. 4 Blaman tonarr ka yabu
blamanabki noma téredola, ka bagirwompiuku
toreddla. S Zitilkus modoga, e kiri tangamtin
kwarilnurru Morroal Béktan Yesunkwata ayom,
ngaen-gogopan ngurrdigabi, e amkoman
bangun pamkolpamém ndéma  bainarre,

kokéta errkya. ¢ God morroal zaget yabiu
ngyabendo bokyandrr. Ka amkoman karrkukusi
angundola wago, wa sab ene zaget metat
tonggapodle koko ndéma elakéone ene Ngiirrdii

Kerriso Yesu sab ndma tolkomo¢le. 7 Wata
dumdima kiruka enezan gyagupi amaikim

yabu blamanabkwata, zitilkus e kura
mobokipdimakla. We zitilkusdi, e blaman
Godon gail tonarr apadodakla kanku, ka sein
sye-i amrokrronzanla timin muotida aké ka

enezan Morroal Boktan adlangddla.” 8 God
umula ig6 amkomana wago, ka nae amanddla
yabu blaman baseném dadan [mobokiipdi ubie]
Kerriso Yesun mobokipdu ubizane yabtika.
9Ka igé téreddla wagd, yabli mobokiipdi ubia
sab metat dodorr baile ako yabli umula ta sab

metat dodorr baile ako e sab metat amkoman
amzyat kwarilo morroal ia laréga ¢ kolae ia

laréga. 10 Ka ini klamém téreddla, igésim
e sab gaodd kwarilo amzyatom 0 boleandom
amkoman komal ia lardga. Ene igdsim,
yabu mobokip ako térrmen kolae-koke kwarile
koko ene Ngurrdu Kerriso sab noma tolkomdle.

1 Yabu torrmen tulmil morroal diimdim kwar-
ile, Yesu Kerrison tangbamtindigab. Ene

igosum, pamkolpama sab Godon ngi wirri
kwitim ki emngyelndrre akd oya yagurnorre.

Morroal Boktan Yesunkwata Ayondp, Enana
Pol Sein Sye-i Amrokrron Yariliirr Tiimiin
Miiotiidii

*
1:7 Morroal Boktan adlang, oya kiip moddga: amtyanom ene
Béktan amkomana.

12 |Zonaretal], kiiri ubia e umul bainane
wago, ne kolae elklaza tdmbapononoép kiurtka, i
ma tangamtindako Morroal Boktan Yesunkwata
ayom. 13 Ene kolae elklazaddégab, blaman
kingan muot ngakan gazirr pam ako blaman
ne pamkolpamako umulako wago, ka sein sye-

i amrokrronla timin muotudia zitilkus ka
Kerrisonki zagetdodla. 14 Ako zitiilkus Lod

kiuru tangamtinda ka sein sye-i amrokrronzanla,
abin zonaretala amkoman karrkukusi angun-
dako wago, Lod ibu tangbamtinda. We ngark-
watodd, i Godon boktan wirri aringi adr-
ratodako ngaenzan-koke ako i ene boktan gum-
koke adrratodako.

15 Ngibuirr amkoman bangun kolpama go
boktan amgoldako Kerrisonkwata, zitilkus
ibu gyagup kolaea akrranda, igosidi ibu
ubia wirri ngi apadom kiuriukagabi ako
ibi wubia abin pamkolpama ibii mamoan
kwarile, a kiri ma abiina koke. A ngibiirra
go bdktan amgoldako Kerrisonkwata ibu
morroal ubidiigab kiri tangamtinim. 16 Ini
kolpama boktan amgoldako, zitilkus ibu
mobokupdi ubi kirikama, umulirrindi wago,
God kuri aini kingrintrr Morroal Bdktan
adlangém. 17 A ene kolpam, nibiéb gyagup
kolaea akrranda, i amkoman mobokiipi-koke
bdéktan amgoldako Kerrisonkwata. I wata
tibibbankwata gyagipi bomandako. Ibi ubi
kiri miup akyanoma Kkuri mobokiupdi, Kka
sein sye-i amrokrronzanla. 18 Da taia, darri
kla kokea. 1 ia obae zitulkusdiigab, ta ia
amkoman zitilkusdiigab bodktan amgoldako

Kerrisonkwata, wirrian kla moddéga, nizan
kwata pamkolpama Kerrisonkwata boktan
amgoldako. Ene zitilkusdi, ka bagurwdémdola.

Anda, ka sab metat bagirwom namulo.
19 Zitilkus mdédoga, ka umuldla ini pokoa sab
kirt zidbain sidide yabu toreddgabi kiirunku
ako ene tangamtindigabi, Yesu Kerrison Samua
ne tangamtin akyanda. 20 Ka ig6 wirriboka nae
amandola 0 |gedlongém bainddla] wago, kiru
zitilkus sab babulan yarile biiod aengom, a
kird gum sab babulan yarile boktan amgolom.
Ene igésim, ngaendogabzan kokota errkya,
Kerrison ngi kubd kwit yonurre kurd blaman
torrmen tulmildi, ka ia ngyabendodla, da ka
ia nurrétékdola. 21 Zitilkus moédoga, koto,
ka wata Kerrisonki ngyabendola ako kirika
nurrétok wa morroala ngyabenddgab. 22 Ka ne
noéma ngyaben namulo ini bubi, ka sab gaodd
namulo kippuki zaget tombaponém. Da ka
umul-kokla kiru ubi tai laroga, ia ngyabenom,
ta ia nurrétokém. 23 Kuru ninis gyaguptotoka
ini nis klamdo. Kird ubi wata nurrotokéma ako
Kerrisoka namulo kwitudu, zitilkus ene wata
komalan pokoa ngyabenddégab. 24 A ini wata
morroal klama yabunki igé wa, ka sab metat
ngyabelo we zitliilkusdi, ka gaodo namulo yabu
tangbamtinim. 25 Zitlilkus ka ene kla amkoman
karrkukusi angundola, ka umulodla wago, ka sab
ngyabelo aké ka metat namulo yabunki yabu
tangbamtinuim yabi amkoman bangun ddédorr

T 1:21 Polka nurrdték wa morroala ngyabenddgab, zitiilkus wa
umul yariliirr wa Yesu Kerrisoka ki yaril oya btdul kakom.

ainim. Ako bagurwom yabtka iade yarile yabu
amkoman bangunanme. 26 Ene igésiim, yabu

zitulkusa_ ablin_baindako Kerriso Yesunkwata
ikub bagirum kiurime, ka yabika ako noma
tamo.

27 1g6 wata wirri klama wago, yabi torrmen
tulmil wata inzan yarile, Kerrisonkwata Morroal
Boktan ngarkwatddo. Ene igosiim, ka sab umul
namulo wago, e karrkukus borrangdakla dar-
rpan samudi, Morroal Boktanan amkoman ban-
gun adlangde darrpan gyagupitotoke. Ka sab
umul namulo, ka ia sab yabtika tamo ako yabu
nosenonomo, da ka ia sab wata boktan arrkrruo
yabiiboka, ka yabtiika babul néma namulo. 28 E
ibii gumgu, yabika nidi béka bamgindako, i
laro poko tombapondako 6 bdktandako. E ne
ibii gum koke ndéma kwarilo, ene klama ibu
nomtyerre wago, ibu sab kolae nirre, a yabu
sab zid nirre. God ene kla blaman wato bal-
ngomolda. 29 Ka ene poko igésidi boktanddla,
zitilkus God yabii ok bainda Kerrison amkoman
angunum. A ene kla tebean koke, ako ta wa
yabl ok bainda oya ngidi azid aengém. 301
yabukazan boka bamgiundako darrpan ngark-

watodo, e ne kla esenarre i kirika ta inzan boka
bamgin kwarilirr, ako e ne kla arrkrrudakla i

errkya tombapondako kiurtika.

2

Mibii Gyagiipitotok Wata Kerriso Yesun
Gyagtipitotokzan Ki Yariliin

1:30 Apostolab Térrmen 16:19-40

1 Da moédoga, e Kerrisoka dabyorrinakla
ako olgabi e aring botarrénakla. Oya
|mobokiipdi ubia] yabu zao-zao bainda, e
Godon Samudu dabyorriunzanakla, yabu mor-
roal tonarr asine yabu mobokipdi, ako yabu
gyaur asine yabiéb darrpan-darrpandé6. 2 Ene
pokodd, ka yabu aringi byalddla wagd, kuru
bagirwém wirri inam ig6 tonarre: e bla-
mana darrpan gyagiupitotokdd ki koraldn, yabu
mobokipdi ubi yabiéb darrpan-darrpando ki
yarilin darrpan tonarre, e dabyodrrin koralo
darrpan mobokipi akd darrpan gyagupitotoke.
3 Yabioban gyagiipi boman-gu aké gyagiipi
totokgu ig6, e wirrianakla ngiburrdigabi, e
darri kla noma tonggapdndakla. A yabiob
ngi tup elokam akdé ngiburr pamkolpam igo
ngabkénam, i morroalako yabiikagabi. ¢ E
darrpan-darrpana wata igd gyagupi totokgu
igo, morroal ia laréga mobananki, a ako igo
gyagupitotok esen, morroal ia laréga ngibirr
kolpamabkii.

5 Yabii ne gyagiipitétok wata Kerriso Yesun
gyagupitotokzan ki yariliin:
6 Enana wa wata Godzan yariliirr blaman kwata,

wa gyagupi koke wamorr wagd, wa wata oya
pabo ki emone, Godén pabozan ne klame.

7 A wa téba kwitiidii ne pabo amgatorr
[leba zaget olomOomzan| baindi,
0 pamakanzan amtémolde.

8 Ak6 wa okaka néma tiimzazillirr pamakanzan,
wa toba ngi tiip solkomolorr,

akd wa Godon boktan arrkrrurr, enana
oya ene pokoa buduldu idodurr - wa ta
krrosd6 nurrétokorr!™
9 Da we ngarkwatédd, God oya kwit igasilirr
amkoman wirri pabodo kwitidu
akd oya ene wirrian ngi ekyanorr, blaman
ene ngiburr ngidiugab.
10 Ene igésim, blamana sab wakdsingtl
amgunorre Yesun wirri ngi atenom,
kwitidu nidipko ako tipdu nidipko akd
budul pokodo nidipko.
11 Ak6 ene igéosiim, blaman ulita sab pupo
bainorre wagd, Yesu Kerriso Loda.
Inzande, God, mibii Ab notoke, oya ngi sab
kwit amngyeldrron yarile.

Wimurrazan Warri Bapon

12 We ngarkwat6dd, Kkiri mobokiipdi
gomdamal, zitilkus e enezan metat Godon
Boktan arrkrrunarre, e aring kobo ipadlamke
blaman elklaza tombaponom, pamkolpama
ne elklaza tombapodéndako, God nibiob zid
ninop. Metat tombapodlamke Godon gum
angonde ako torrngonde. E ene kla tombapon
kwarilnurru ka yabiika olazan namulnirri, a
ene wirrian klama yabu errkya tombaponom
ka ola yabtka babulzanla. 13 E gaoddmakla,
zitilkus God watdéke yabi mobokipdi noéto
zagetoda. Wa yabi yabiob ubi akyanda aké wa

* 2:8 Krrosdd nurrétok bidd kla yarilirr, zitiilkus i wata ibi
krrosdd yamselnop, gazirr-gazirr gomol pam nidi kwarilirr, pam
akrran pam nidi kwariliirr, aké leba zaget kolpam nidi kwariltrr.

yabu tangbamtinda ene elklaza tdmbapdénom,
toba bagiirwoman ngitanom ne elklaza.

14 Blaman elklaza tombapodlamke murrkurr
bdéktan-koke aké ongyal-koke. 15 Ene igésim, e
amkoman mobokiip pamkolpamdm bainane akd
pamkolpam sab gaodd koke kwarile boktandm
igd, e kolae kla tombaponarre. AkO ene
igosim, e Goddon olmal kwarilo, kolae-koke ni-
dipko, ezan ngyabendakla ibui aodo, dumdim-
koke ako kolaean pamkolpam nidipko. E zyon
klamzanakla warri bapénom ibu aodd, wa-
maka wimurra warri apéndako piulpildi, 16 e
ibikazan arrol-akyan boktan adrratédakla. Ene
igosum, kuru zitulkus sab asi yarile yabikwata
ikub bagiurim ene Ngurrdu Kerriso sab néma
tolkomole. Zitllkus médoga, ene Ngurrda igo
pupairriina wago, ka enanom-koke artingi zaget
namulnirru aké kiru leba zaget enandm-koke
yarilirr. 17 I sab kiru biudilimpiiki kena
komkoéIlnom. E yabiob arrol Godon ilinarre yabu
amkoman bangundigabi, wamaka [prrista]

lurdi amsel lar] amarruda [alta] kwittiidi am-
selom. Ka ne ndma nurrotoko, kiiru e sab anon
gyaur klamzan yarile, prrista ne kla akanda

altadd ene urdii amsel lar kwitiidii.f Enana ka
umuldla ene klama aprraporr tombapone, ka
barnginwémdola ako ka bagiurwdémddla yabu
blamandd. 18 Da e ta wata barnginwém ako

T 2:17 Bazeb Tonarr Pebadé 29:38-41 ma etangke Godon |gyaur
kla| aliénbdka blaman irrbi aké simaman. Prrista waen sokol
akan yarilturr [sip] kupodé aké [witidi], alta kwitiidi ne kla
bamnguldako. Ini waen igd ngiliandako, anén gyaur kla. Ene
démdom alakén poko mdddéga.

bagirwom kwarilin kanki.

Timoti ako Epaprroditus

19 Ka igdé |gedlongém bainddla] wagd, kari
pokoa Lod Yesu kirii sab gaodo kine Timotin
zirraponom yabuika. Ene igosim, ene boktan
yabukwata, wa ne poko sab salkomdle, ene
pokoa kuri bagirwoman ngigiitine, wata ene
bdéktanazan kiurikwata yabu sab bagirwoman
ngintirre. 20 Ka sab oya zirrapono, zitiilkus darri
pam babula kurika darrpan gyagupitotoke
wazane, yabikwata gyakolae notoke amkoman
mobokiipi. 21 Zitilkus mdéddéga, blaman kol-
pam gaodd nidipko yabiika totokom, i wata
tibioban ubiankwata ngabkandako, Yesu Ker-

rison ubiankwata ma koke. 22 A e ma umu-
lakla, Timoti toba ia okaka tubyonurr wago,

wa amkoman mobokipia. Wa kanku zagetdda
| Morroal Boktan| ayokii, wamaka oloma téba
abpiku zagetéda. 23 We ngarkwatodd, Timoti
watoke ka gedlongéom baindola yabika zir-
rapondém dumduman, ka sab néma umul baino
wago, sab ia pokoa tombapodne kirtka. 24 Aké
ka amkoman karrkukusi angunddla, kari pokoa
Lod kirt sab gaodd kine yabiika totokom.

25 E  mibi  zonaret  Epaprroditusiin
zirrsaponarre yabu ngidi kird tangamtinim
kiuri ngyaben elklaza-e.  Wa kanki zaget
yarilirr akd wa inzan pama, wamaka gazirr
pama, Morroal Boktan noto adlang yarilirr
kanki. Ka igé gyagupi totokdola wago, wa
ako yabika ki alkomol. 26 Zitiilkus mdddga,
wa nae amanda yabu blamanabki. AkoO oya

mobokiip miupdiuma, zitilkus e kuri arrkrruarre
wago, oya azida kuri simidglrr aké wa umula
wagod, e gyakolaeakla. 27 Anda, wa Kkari azid
koke yariliirr, ¢ kari poko nurrotokorrma. A
Godon gyaur asi yarilurr oyaka akdé wa oya
azidudugab ddléng yonurr. Godon gyaur
wata tébananka koke yarilirr, a kurika ta
asi vyariliirr, Kkiiri miipf akyan-gum darrii
mipan kwitiidi. 28 Ene zitiilkusdii, ka wirri
ubila oya zirraponom yabiika. Ene igésum, e
bagirwoém kwarilo, e oya ako noma esenane ako
ka sab wata kari-karianboka gyakolae namulo
yablikwata. 29 E oya wirri bagirwémpiki
ipidam Lodon amkoman angun zonaretzan,
ako e inzan kolpam morroal nangénam oyazan
nidipko. 30 Zitiilkus mdéddéga, wa kari poko
nurrotokorrma Kerrison zaget tombaponde.
Wa gyagupi totok yarilirr wago, wa taia arrol
amrukium kuri tangamtindi yabu pabodo.

3

Amkoman [Diimdiim Tonarr|

1 Ene tumum, kiiri |zonaretal], bagirwoém
kwarilin, zitulkus e Lodka dabyorrinakla!

Kuriuka darri mup babula yabika dadan
boktan ako wialomom, ako ene klama yabu sab
alblang yarile samuan ngarkwatédd. 2 E umul-
umul kwarilin ene pamddgab, tomanpiku

} 2:27 miup: Epaprroditus ne noma ki nurrétoke, ene wamaka
mipa Polka.

umezan™ nidipko, kolae nidi tombapondako,
ako nibiob ubie pamab bib singgalgonom kolae
zitiilkusdiigab.t 3 Zitiilkus méddéga, ene midi-
pakla, amkoman Goddén pamkolpam nidipakla.
Ako6 ene midipakla, Goddn nidi |6tokdakla] oya
Samuan tangbamtindiigabi, Kerriso Yesunkwata
nidi ikub bagirdakla, ako tipan tulmildu koke
nidi ngambangoldakla zid bainiim. 4 Ini amko-
mana, enana pamakan gyagupitotok ngark-
watodo, kuru kdlba zitilkus asiko kdlba tul-
mildi ngambangdlém, gaodo ne néma ki yarile
zid baintim kolba tulmildiigab.

Darru oloma noma gyagupi totokda wago, oya
zitiulkus asiko toba tulmildi ngambangélom, da
ka sab boktono wagd, kiru zitilkus abiinako
oyakagab. 5 Kiri |gyabi sopae ugén singgap-
in6p] 8 ngim ngurrdi kiru amtémol kakom.
Ka amkoman Isrrael olomla, ka Benzamin
zituldugabla. Ka Ibrru 6eddgabla. Moseson

* 32 tomanpuki ume: Abln tonarrdd |Zu pamkolpama]
Zu-koke nidi kwarilurr, ibii inzan ngibliandako témanpuki
ume, zitilkus Zu pamkolpama igé gyagipi toték kwarilirr
wago, Zu-koke nidi kwariliirr, i témanpiki kwarilirr Godén
ilkiipdii, wamaka ume kwarilirr témanpiikii larzan Godoén
ilklipdi. Pol ene Zu pam témanpiikii umebdka ngibliandrr ibi

obae umulbain béktananme. T 3:2 bib singgalgénom kolae
zitilkusdiigab: Ene pama ariingi boktan kwariliirr wagd, nibiéb
ubiko Yesun amkoman angun pamom baintm, ibi [gyabi sopae
ki singgalgénom|. Pol ene bdéktandd koke ubi baintirr, igdsidi
wa ene gyabi sopae singgalgdén igd ngilianorr, biib singgalgdn.
Zu pamkolpamdd, paman gyabi sopae singgapin timam yarilirr
amtyandém i Goddn pamkolpamako. A Yesun amkoman angun
pamkolpama amtyandako wago, i Godon pamkolpamako, ibu
torrmen tulmildiigab.

gida mamoankwata, ka gaodomla boktanom
wago, ka |Parrisi] namilntrri. 6 Kird amko-
man kari ubi koke yarilirr tombapénom ka
ne klamabkwata gyagiipi wamorré wa Godon
ubia, da ka igdsidi sos pamkolpam mip alién
namulnirri. Ka dimdim ngyaben namulnirru
Moseson gida ngarkwatodd, darri oloman
zitilkus babul yarilirr boktandm wago, ka
kolae tonarr tbnggaporro.

7 A nadu elklazadé ka ngaen ngambangdl
namulnurru kdlba zid bainum, errkya ka ene
elklaza igo ngabkandola wago, ibu kip babulako
zitilkus ka Kerrisoka dabyo6rrinla. 8 Anda,
ka blaman kla ig6 ngabkandodla wago, ibu kip
babulako, zitiilkus wirri kla moddga, ka Kerriso
Yesunboka umuldla, kiiri Lod notoke. Oyabdka

amkoman umulbain kari kémal ta kokea akod
ene klama blaman elklaza bdrrgrratéda. Oy-

abokamde ka blaman elklaza elokrré. Ka bla-
man elklaza inzan ngabkandola wamaka biza-

ako, igésim ka sab Kerrison namulo. 9 Akéd
igosum, ka oyaka dudu dabyorrin iade namulo.
God kuru apadéda dumdim tonarr olomzan,
zitilkus ka Kerrison amkoman angundola a igé
zitilkusdi koke, ka Moseson gida mamoandola.
Anda, kirt amkoman bangundigab God kuru
apaddda dimdim tonarr olomzan. 10 Kiirti ubi
Kerrisonbdka amkoman umul bainima ako oya
aring amzyatoma, wa ne aring ipadorr God
oya noma irsumulirr budildiugab. Ako kuru
ubi oyaka dabyénoma azid aengde wazan azid
aeng yarilirr. Ako kiru ubi wazan bainuima
oya buduldi, 11 igésiim ka aprraporr ibii aodé

namulo, God sab nibidb irsine buduldugab.

Artingi Buso Blakon Ngaru Amrranom Dar-
rem Kla Apadom

12 Ka igé béktandm koke kainddla, igo, ka ene
elklaza kuri elakdna, 6 igo, ka |dudu komal| kuri
baina. Koke. A ka wa metat ariing apadom
kaindola inzan pamom bainiim, Kerriso Yesun
ubi ngarkwatdodo. Ene ia Kerrison ubi kuri
yarilirr, wa kiiri néma kiimiogtrr. 13 Zonaretal,
ka kolba igd koke ngabkandodla wago, ka in-
zan pam kuri baina. A ka darrpan wirri kla
tonggaponddla: Buso pamzan, ka gyagupi koke
amaikdola kuru kakota ne klame, a ma ka
aringi amrranom kaindoéla kura singil kwata
ne klamase. 14 Inzan kwata, ka ariingi busoddla
blakén ngaru amrrandom darrem kla apadom.
Ene darrem kla mdédoga, God kirt ngyaunda
kwitiidi totokom Kerriso Yesukama.

15 Mi samuan ngarkwatdédé gaodd nidipakla,
mi blamana wata inzan gyagiupi ogoblo. Da
yabu ngibtirrab darri gyagupitotok asi ne ndma
yarile kuriukagab, God sab yabi nomtyerre
dimdim gyagiipit6ték ne klame. 16 A wirri kla
modoga, mi wata ngyaben kwarilo mibi umul
ngarkwatodo, God ne kla kuri pupo syonurr.

17 Zonaretal, e yabiéb dabyoérriin kwarilo
kirikagab tikd apadom ako e ibu ilkipane
ngabkan kwarilo inzan nidi ngyabendako, kizan
ngyaben kwarilniirri yabu aodé. 18 Zitilkus
modoga, abin pamkolpama bdoktandako wago,
1 Yesun amkoman angundako, a ibi torrmen
tulmila ene kla koke amtyandako. I inzan

ngyabendako, wamaka i Kerrison budul krrosdo
boka bamgindako. Ka yabiu ini poko abin
munim kuri byal namiulnirri, aké errkya ka
ako byalddla yarrmurrptki. 19 Ibi biiban ubi
ibtiika godzanako. Iigé klamom ikub bagurdako,
bidod ne klama o6ddddako. Ibu gyaglpitotok
wata tiupan elklazadomako. We ngarkwatddo,
blakén pokodd God sab ibu kolae nirre. 20 A mi
go kwitim bwob kolpamakla. Ako mi Zidbain
Pamom nae amandakla, sab olgabi nétd tame,
Lod Yesu Kerriso. 21 Wa sab mibi tiipan ariing-

koke bib imzazile ama kiisil bublim bairre toba
komal bibzan, God oya ne bib ekyandrr wa

oya néma irsumulirr buduldigab. Wa sab
ini kla tdbnggapone ene dadan aringi, wa ako
sab dadan aringi blaman elklaza simarrue toba
balngomaldaé.

4

Ikik Bokrran Boktan

1 We ngarkwat6d6, kiri mobokipdi
gomdamal, inzana e Kkarrkukus bdrrongo
yabi amkoman angundi Lododn. E kuru
zonaretalakla, kiru [ mobokipdi ubi]

nibidbkama ako ka nibiobkamom  nae
amandola. E kiru bagirwoman ako ikub

bagiran ngitandakla ako e kiirti zagetan darrem
klamzanakla! 2Ka yabi arlingi ayalddla, Yuodia
aké Sintik, darrpan gyagupitotok ipudam,
zitilkus e nizan Lodénamli. 3 Anda, mato,
kanki noto zagetdola amkoman mobokipi, ka
mari ta amtindola ini kol nis tangamtiniim,
zitulkus 1 ariingi zaget namulnurri kanku

Morroal Boktan Yesunkwata ayom, ako
Klementkii 0 ngiblirr zaget pam kankid nidi
zagetodako, nibidb ngiko |[ngarkwat-koke arrol]
pebado wialomorron.

4 Metat bagirwom kwariliin, zitilkus e Lodka
dabyodrrunakla. Ka ako boktanddla kago,
bagirwém kwariliin! 5 E momodk tonarr okaka
izazinam blaman pamkolpamdd, zitiilkus Lodon
alkomdl minggliipanana. 6 Darru klamém gyeko-
laegu, a blaman kla pupainiininim Godka, yabu
ubi ne klamomako, e tore ndma akodakla. Ako
e darri klamom noma atodakla, da Godon eso
ekyelam. 7 Da Goddén pauda sab yabii mobokiip
ako gyagupitotok adlang yarile, zitilkus e Ker-
riso Yesunakla. Ene pauda blaman pamkol-
pamab gyagupitotok arrgrratdda.

8 DOmdom, zonaretal, igd elklaza gyagipi
amalamke, komal ne elklazako akdé kolpama
ne elklaza bagurdako: nadu kla amkomana,
kolpama ne kla morroal angondako, nadu kla
dimdima, nadu kla |kolkala], nadu klama kol-
pam bagiurwoman ngibtanda, ako kolpama ne
kla agirdako. 9 E nadi kla umul bainarre
aké ipudarre kiurukagab, e nadi kla arrkrru-
arre kurikagab, 6 nadi kla ndsenarre ka ne
kla tombapdén namilnirri, da e ene elklaza
tombapolamke. Da God, paud nétdé akyanda,
yabuka asi yarile.

Pol Pilipi Pamkolpam Eso Nokyenop Ibii
[Gyaur Klamom/]

100 Ka wirrib6ka baglirwomdoéla Lodka
dabyorrinzanla, zitilkus e domdom kuru



Pilipi 4:11 Xix Pilipi 4:17

kuri komtyenarre wagd, e ako gyakolaeakla

kiiriikwata.” Ka umuldla e ta metat gyakolae
kwarilnurri, a e gaodo koke kwarilnurru
ene kla pupainim. 11 Ka ini poko igdsidi
koke wialomdola igo, kurd ngyaben elklaza
babulako. Ka gaodo kuri umul bairri blaman
ia ne ngyaben tonarrko. 12 Ngibiirr tonarr
kiri ngyaben elklaza babul kwarilirr, ako
ngiblrr tonarr kurd ngyaben elklaza abiin
kwarilirr. Ka gaoddé umul bairri blaman
ia ne ngyaben tonarrko, ia ka alo abin
alodola, ta ia ka alomla, ia kird abin elklaza-
ako, ta ia kuru elklaza babulako. 13 Ka
gaoddmla karrkukus zamngolom blaman
ngyaben tonarrdé Kerrisokama, kird aring
noto akyanda.

14 A ene wata morroal yarilirr, e kuri
tangkamtinarre ini mup tonarrd6. 15 Anda, e
Pilipi pamkolpamakla, e yaib umulakla wagg,
darri sos babul yarilirr kird tangamtinim
igo klamdo, alionim ako azebom, wata yadi.
Ka we tonarrankwata apodndola, ka ngaen-
gogopan Morroal Boktan Yesunkwata ndma am-
gol namulnirri yabiika, da ka ene kakom, Mase-
donia Prrobins ugén amgatorrd. 16 Ka Mase-
donia amgat kisil ndma namilntrria aké ka

Tesalonika wirri basirrdii ndma namulnuirrd, e
kuri ugon tangkamtinarre. E nis minim gyaur

kla zirraponarre kirtika, kiiri ngyaben elklaza
babul néma kwariliirr. 17 Ka ini poko igosidi

* 4:10 Pilipi pamkolpama mani zirrapéndép Polka. Wa olgabi
umul baintrr, i gyakolae kwariliirr oyaka.

koke wialdmdola igo, kirta ubi darriu gyaur kla
apadoma yabiikagab. A kiru ubi médoga, God
sab yabu darrem kla nokyerre samuan ngark-
watodo yabi gyaur klamddgab. 18 Ka blaman
kla kuri nésenonéma, e ne kla zirrtaponarre
kirika, aké yabu gyaur kla ene ngarkwat arrgr-
ratoda. Kuru blaman kla gaodémako, zitiilkus
Epaprroditus yabu gyaur kla simarrurr. I wata
morroalan ilang gyaur klamzanako, morroal
|lurdu amsel larzanako], prrista Godka ne kla
amarruda ako God ne kla azebda, Goddén ne
klama bagiirwéman ngitandako. 19 O ka ne
Godon [o6tokddla], wa yabu blaman ngyaben
elklaza nilirre toba ngaru bapon-koke morrel
ngarkwatodo Kerriso Yesukama. 20 God mibii Ab,
mi oya ngi wirri kwitim ki emngyelndrre metat-
metat! [Amen].

Domdom Alakon Boktan
21 Kiri morroal yawal boktan nékyenamke

blaman Godon pamkolpam, Kerriso Yesuka nidi
dabyorrinako. Ini ne zonaretalako kankd,
tibibb morroal yawal boktan zirrapondako
yabiika. 22 Blaman God6n pamkolpam nidipko
aini Rrom wirri basirrdd, i tibiéb morroal yawal
boktan zirrapoéndako yabiika. Ako ta ibukagab
SisankiiT nidi zagetédako oya miiétiidii.

23 Ka téreddla, mibii |[Lod] Yesu Kerrison |gail
tonarr| yenku asi ki yarilun.

T 4:22 Sisa: Rrom pamkolpama tibidb king Sisabdka ngiblian
kwariliirr. Mérrke-mdérrke mdéddga: Caesar 6 Emperor.

